
TĪWHIRI  AKOAKO TĪWHIRI  AKOAKO

1.  ME TAKATŪ: Kaua e tōmuri rawa te tīmata. 
2. ME WHAKARITE: Whakaritea tō wātaka akoako.  

Me mōhio koe āhea tū ai ō whakamātautau, ā, ko ēhea 
kaupapa me kaha ake te akoako. 

3. ME AUAU TE AKOAKO: Kia poto, kia auau ngā wā 
akoako. Kia kaua e pau te pō ki te akoako roa. 

4. WHAKARITEA TŌ WĀHI AKOAKO: Kōwhiria he wāhi pai, 
kei reira ngā mea katoa e hiahiatia ana – ehara a tātahi 
i te wāhi pai.  

5. WHAKAWETOHIA: Whakawetohia tō waea, 
whakangūtia ngā tangi whakamōhio!

6. TIROHIA ANŌ: Tuhia he kōrero poto mō ngā mea kua 
ākona i te akomanga. Ka hanga ‘kāri rarapa’ me te tuhi 
i ngā kupu/whakaaro matua ki runga hei tirotiro māu 
ina wātea koe.   

7. KĀORE I TUA ATU I TE WHAKAHARATAU: Tirohia ngā 
whakamātautau tawhito kia mōhio ai koe ki te āhua, 
kia pēhea te roa ki ia wāhanga me ngā momo pātai.  
Me whakamārama i ētahi kupu/whakaaro matua  
ki tētahi hoa – kia mārama koe ki te tikanga, hei reira 
ka pai tō whakamārama.  

8. ME KIMI ĀWHINA: Pātai atu ki tō kaiako mēnā kāore 
koe e mārama ki tētahi mea.

9. KIA HIHIKO TONU: Kia māia, kia ngākau hihiko.
10. MAHIA TE MAHI: Mā mahi, ko momoho! 

